[image: image1.wmf] 

 

600.0086.02.03.11
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
Ո Ր Ո Շ ՈՒ Մ
2 մարտի 2011 թվականի №86Ա
քաղ. Երևան
ՁԱՅՆԱՅԻՆ ԾԱՌԱՅՈՒԹՅՈՒՆՆԵՐԻ ՄԱՏՈՒՑՄԱՆ №0459 ԼԻՑԵՆԶԻԱՅԻ ԳՈՐԾՈՂՈՒԹՅՈՒՆԸ ԿԱՍԵՑՆԵԼՈՒ ՄԱՍԻՆ
Հաշվի առնելով`

ա) Հայաստանի Հանրապետության հանրային ծառայությունները կարգավորող հանձնաժողովի 2011 թվականի փետրվարի 8-ի №ՍԱ-280Հ գրությունը, որի համաձայն «ՀԱՂՈՐԴԱԿ» սահմանափակ պատասխանատվությամբ ընկերության (այսուհետ` Ընկերություն) նկատմամբ հարուցվել է վարչական վարույթ` Հայաստանի Հանրապետության հանրային ծառայությունները կարգավորող հանձնաժողովի 2008 թվականի հոկտեմբերի 17-ի №567Ա որոշմամբ Ընկերությանը տրամադրված №0459 լիցենզիայի համար սահմանված տարեկան պետական տուրքը չվճարելու փաստն ուսումնասիրելու նպատակով, 
բ) «Պետական տուրքի մասին» Հայաստանի Հանրապետության օրենքի 19-րդ հոդվածի 9-րդ կետի 9.2. ենթակետը, որի համաձայն ձայնային ծառայությունների մատուցման լիցենզիայի համար սահմանված է տարեկան պետական տուրք` բազային տուրքի 100-ապատիկի չափով,

գ) «Պետական տուրքի մասին» Հայաստանի Հանրապետության օրենքի 5-րդ հոդվածը, որի համաձայն պետական տուրք վճարողները պարտավոր են ժամանակին և լրիվ վճարել սահմանված պետական տուրքերը և պետական տուրքի վճարումով ծառայություններ կամ գործողություններ իրականացնող մարմիններ կամ պաշտոնատար անձանց ներկայացնել պետական տուրքի վճարումը հիմնավորող փաստաթղթեր,

դ) Հայաստանի Հանրապետության հանրային ծառայությունները կարգավորող հանձնաժողովի աշխատակազմի ուսումնասիրությունը, որի համաձայն Ընկերությունը Հայաստանի Հանրապետության պետական բյուջե չի վճարել 2010 թվականի տարեկան պետական տուրքը, ինչպես նաև պետական տուրքի չվճարման համար հաշվարկված տույժը, և
հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 6-րդ հոդվածի 1-ին մասը, 2-րդ մասի 1-ին կետը, 12-րդ հոդվածի 1-ին մասը, 54-րդ հոդվածի 2-րդ մասի 1-ին կետը և «Լիցենզավորման մասին» Հայաստանի Հանրապետության օրենքի 36-րդ հոդվածի 1-ին մասի 11-րդ կետը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Սահմանված տարեկան պետական տուրքը Հայաստանի Հանրապետության պետական բյուջե չվճարելու համար կասեցնել Հայաստանի Հանրապետության հանրային ծառայությունները կարգավորող հանձնաժողովի 2008 թվականի հոկտեմբերի 17-ի «ՀԱՂՈՐԴԱԿ» սահմանափակ պատասխանատվությամբ ընկերությանը ձայնային ծառայությունների մատուցման լիցենզիա տրամադրելու մասին» №567Ա որոշմամբ Ընկերությանը տրամադրված ձայնային ծառայությունների մատուցման №0459 լիցենզիայի գործողությունը` մինչև խախտման պատճառի վերացումը:

2. Ընկերությանը`

1) սույն որոշումն ուժի մեջ մտնելու պահից 10-օրյա ժամկետում Հայաստանի Հանրապետության պետական բյուջե վճարել պետական տուրքի չվճարման, ինչպես նաև պետական տուրքի չվճարման համար հաշվարկված տույժի գծով մինչև 2011 թվականի մարտի 2-ն առաջացած հարյուր վաթսունինը հազար դրամ ապառքը և վճարման անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով. 

2) ընդունել ի գիտություն, որ Ընկերությունն իրավասու է` 

ա. սույն որոշման հրապարակումից հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու սույն որոշումը.

բ. սույն որոշումն ուժի մեջ մտնելու պահից երկամսյա ժամկետում դիմել Հայաստանի Հանրապետության վարչական դատարան:

3. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
Ռ.ՆԱԶԱՐՅԱՆ

ք. Երևան
 2 մարտի 2011թ.

